
Vendim i Këshillit të Mediave të Shkruara të Kosovës ndaj 

ankesës së Ali Sefaj kundër gazetës online Insajderi 

 

Këshilli i Mediave të Shkruara të Kosovës në mbledhjen e tij 

online të mbajtur më 8 maj 2020, shqyrtoi ankesën Ali Sefaj 

kundër gazetës online Insajderi lidhur me artikujt: 

“MILITANTI I DIKURSHËM I HASHIM THAÇIT, TASH I ALBIN KURTIT: 

RUNA ZOT NGA SHERRI I AMERIKËS” dhe “MILITANTI I PDK-SË 

NGARKOHET ME NJË DETYRË TË RËNDËSISHME NË MINISTRINË E 

ABDIXHIKUT”, dhe mori këtë: 

- Ankesa miratohet pjesërisht.  
 

 

 

 

 

 



A R S Y E T I M I 

 

 

 

Ankesa ka të bëjë me pretendimin se media ka botuar dy shkrime 

duke mos respektuar Kodin e Mediave dhe duke dhënë epitete të 

cilat më pas nxisin gjuhë të urrejtjes dhe gjuhë linçuese. 

Pretendimet janë se përmes publikimit të shkrimeve është 

shkelur Kreu II (Raportimi i së vërtetës),  Kreu III (Nxitja 

dhe gjuha e urrejtjes), dhe  Kreu VII (Privatësia) të Kodit 

të mediave të shkruara.  

 

Artikujt janë të shkruar në media online dhe objekt i kësaj 

ankese janë tekstet e shkruara, e që rrjedhimisht ankesa është 

e lejueshme për trajtim dhe e afatshme.  

 

Pas leximit të ankesës KMShK gjen se ankesa është pjesërisht 

e bazuar. 

 

Në shkrimet e botuara, të cilat janë bashkëngjitur nga ankuesi 

vërehet se gazeta online Insajderi nuk ka përdor asnjë provë 

kur ka raportuar se ankuesi është emëruar në një komision, 

ndërsa publikut nuk i ka prezantuar asnjë dokument me cilin 

mbështet shkrimin e saj, me çka edhe ka shkel Kreun 

II(raportimi i së vërtetës) të Kodit të mediave.  

 

Në shkrimet e botuara po ashtu përmendet emri i ankuesit dhe 

cilësimi “militant politik i Albin Kurtit” dhe “ish militant 

politik i presidentit”, për çka ankuesi konsideron se është 

shkelje e Kodit në pikën e gjuhës së urrejtjes dhe linçimit 

të tij. KMShK gjen se pretendimi i ankuesit nuk është i bazuar 

në këtë pikë, për shkak se Kreu III i Kodit specifikon se kur 

mund të konsiderohet gjuhë e urrejtjes.  

 

Ankuesi po ashtu pretendon se shkrimet e tij në faqen e tij 

në Facebook janë personale dhe se pozita e tij është ajo e 

shërbyesit civil pa ndonjë përgjegjësi menaxheriale dhe 

publikimi i statuseve të tij është cenim i privatësisë së 

tij. KMShK gjen se ankesa në këtë pikë është e pa bazuar, 

meqë publikimi i statuseve të Facebook-ut në media nuk është 

e ndaluar, përderisa respektohen të gjitha citimet sipas 

rregullave. 

 

 

 

KMShK pas analizimit të provave të dorëzuara dhe shkrimit 

të botuar, vendos si në dispozitiv të këtij vendimi. 



 

 

 

Këshilli i Mediave të Shkruara të Kosovës 


